
AUTIZIM SINDROMLI BOLALAR

ADPI Maktabgacha ta’lim fakulteti
Maxsus pedagogika:Logopediya
Yo ’nalishi 1 bosqich 101-guruh talabasi

Qo‘chqarova Farog‘at

Annotatsiya: Autizmning asosiy belgisi reallikni qabul qilishning
buzilishi. Autizmdan gqiynalayotgan bola hech kim bilan mulogotga kirishishni
hoxlamaydi. Hatto, kishilarda bola og 'rigni ham sezmaydigandek tasavvur paydo
bo’ladi. Nutqi sekin rivojlanadi. Bola har qanday yangilikdan qo rqadi, takroriy
harakatlarni bajaradi. Agar ota-ona bolada autizm alomatini payqasa, zudlik
bilan bolalar mutaxassisga murojaat etishlari zarur. Ayni vaqtda bolalarni
rivojlantiruvchi ko’plab markazlar tashkil etilgan bo’lib, u yerda tashxis
qo vishga hamda samarali davolanishga yordam berishadi.

Kalit so’zlar: Erta bolalar autizmi, o’smirlar autizmi, kattalar autizmi,
TEACCH, ABA, Son-Rise, predmetoterapiya, sensor integratsiya, peks terapiya,

Flour Time.

Atrofimizda xatti-harakatlari real vogeylik bilan bog’liq bo’lmagan,
yonidagilar bilan muloqot qilishni xohlamaydigan, yolg’izlikni yoqtiradigan,
fikrlashi boshqalarga o’xshamaydigan insonlarga nisbatan “sal g’alatiroq” degan
iborani ishlatamiz. Bunday holatni tibbiyotda “autizm” deb atashadi.

Autizm (grekcha “autos” — “o’zim” degan so’z) — bu ruhiyatning o’ziga
xos holati bo’lib, bemor tashqi olam, atrofdagilar bilan muloqot qilishni
istamaydi. U yolg’izlikni yoqtiradi. Yana bir xil xatti-harakat va shunday
so’zlarni takrorlaydi. Kasallikka doir “autizm” terminini fanga 1912 yilda
E.Bleyler kiritgan. Uning fikricha, xasta odam 0’z olamida yashaydi. Fikrlashi
boshqgalarnikiga o’xshamaydi. Ularning xatti-harakatlari real voqyelik bilan

bog’liq emas. Bemorlarning harakatlarida hissiy kechinmalar asosiy o’rin tutadi.

Bu kasallik sindromi o’g’il bolalarda qiz bolalarga nisbatan ko’p uchraydi.
Kasallikning ilk belgilari uch yoshgacha kuzatiladi. Ba’zan klinik belgilar
barvaqt aniglanishi ham mumkin.

Statistik ma’lumotlarga ko’ra, 2000 yilda autizmning tarqalishi har
10.000 bolaga 5- 26 holat to’g’ri kelgan. 2005 yilda 250 - 300 nafar bolaga
o’rtacha bitta autizm holati

to’g’r1 kelardi, bu bola yoshidagi gandli diabet, Daun sindrom yoki
onkologik kasalliklardan ham yuqori degani. Jaxon Sog’ligni saqlash
tashkilotining ma’lumotiga ko’ra, 2008-yilda har 150 nafar bolaga 1 ta autizm
holati to’g’r1 kela boshladi. Shu vaqtdan e’tiboran Birlashgan Millatlar Tashkiloti
(BMT) jamiyat uchun muammoning jiddiyligi hamda asoratlaraning og’irligini
tushungan holda 2 aprelni «Butunjahon autizm muammosi haqidagi axborotni
tarqatish kuni» deb elon qildi. 2012 yilda Amerikadagi kasallanishni nazorat
qiliish markazi har 88 nafar bolaga 1 ta autizm holati to’g’ri kelganini ma’lum
qildi. Qariyb 10 yil ichida autizmdan qiynalayotgan bolalar soni 10 baravarga
ko’paygan. Achinarlisi, bunday o’sish kelgusida ham davom etishi mumkin.

Psixiatrlar bolada autizm borligini darrov aniqlashga qiynalishadi. Bunga
autizm alomatlari normal rivojlanayotgan bolada ham kuzatilishi sabab bo’ladi.
Shu bois tashxis ko’pincha kechikib qo’yiladi. Autizm uchun xilma-xil holatlar
x0s, bunda go’dak bor-yo’g’i 2-3 ta alomatga ega bo’lishi mumkin, bu ham
tashxis quyishni qiyinlashtiradi.

Kattalardagi autizm ruhiyatning jiddiy buzilishi bilan ifodalanib,
atrofdagi olamga moslashish va ijtimoiylashish darajasini keskin pasaytiradi.
Erta yoshda bu kasallikka tashxis qo’yish juda mushkul. Negaki, hatti-
xarakatidagi turli motorik va nutqidagi o’ziga xosliklarni kattalar bolaning
yoshiga va fe’l-atvoriga oid deb hisoblashlari mumkin. Biroq katta yoshda
autizm alomatlari atrofdagilarga yaqqol sezilib qoladi. Mazkur xastalik
etiologiyasi haligacha to’liq o’rganilmagan. Irsiy va gen o’zgarishiga oid farazlar

mavjud xolos. Boz ustiga, autizm bilan ko’pincha erkaklar xastalanishadi.

Katta yoshli odam autizmdan qiynalsa, darrov ko’zga tashlanib qoladi. U
sodir bo’layotgan voqgea hodisalarga befarq qaraydi, hissiyotga berilmaydi va o’ta
logayd bo’ladi. Odam xuddi 0’z dunyosida yashayotgandek tuyuladi. U begonalar
bilan istar- istamas muloqotga kirishadi. Faqat qarindoshlari va yaqin kishilari
bilan munosabatda bo’ladi. Autistlarni quruq gapdan ko’ra sukutni afzal biladigan
introvertlardan ajrata bilish muhimdir. Autistlarning aqliy qobiliyati past bo’ladi,
ko’rsatkichi 50 dan oshmaydi va biror nimani o’rganishi juda qiyin.

Autizmdan giynalayotgan hamda muloqotga aralashmaydigan katta yoshli
kishilar o’z fikr-hayollari bilan band bo’lishadi. Ular turli bema’ni hatti-
xarakatlarni takrorlayverishi mumkin. Kattalar autizmi ko’pincha miyaga
o’rnashib qolgan g’oyalar bilan kechadi. Bu vaqtda ular atrofdagi olamga loqayd
bo’lib qolishadi. Ularni bu holatdan fagat birorta kutilmagan, notabiiy vaziyat
chigarishi mumkin. Ko’pincha autizmdan qiynaladigan bemorlarda tutqanoq
kuzatiladi bu ko’pincha og’ir asoratlarga olib keladi. Ma’lumki, autistlarning
qariyb yarmi o’ziga shikast yetkazib qo’yishadi. Bunday bemorlar nazorat,
parvarish va e’tiborda bo’lishi talab etiladi, davolash samaradorligi esa kasallik
bosqichi, darajasi va har bir autistning 0’ziga xosligiga bog’liqdir.

Shuni xulosa qilish mumkinki, bolalar autizmini korreksiyalash bu uzoq
mashaqqatli, murakkab jarayon bo’lib, odamning ruhan va jismonan tinka-
madorini

quritadi. Bunday bolalarning ota-onasi shunga tayyor turishlari kerakki,
kasallikka qarshi kurashish uzoq davom etadi va muvaffaqiyatsizlik bilan tugashi
ham mumkin. Dori-darmonlar bilan davolash bolalar autizmida juda samarali
vosita hisoblanmaydi. Biroq ular qo’shilib keluvchi boshga alomatlarni bartaraf
etishi mumkin.

Amaliyotda rivojlanishida nugsoni bo’lgan bolalarga, aynigsa autizm
bilan kasallangan bolalar uchun mo’ljallangan korreksion metodikalar ko’p emas.
“Alohida e’tiborga muhtoj” bolaga nisbatan birlamchi tibbiy va psixologik

yondashuvdan, shuningdek, pedagogik uslublardan farqlanuvchi asosiy metodika

va texnologiyalar mavjud. Bular - TEACCH, ABA, Son-Rise, Predmetoterapiya,

Sensor integratsiya, Peks terapiya va Flour Time kabi metod va texnologiyalardir.

